
	 Community Meeting Notes
Date: April 13, 2009, 6:00 – 7:30 p.m.
Location: Alice Birney Elementary School




KEV SABLAJ HAUV ZEJ ZOG HAIS TXOG COV TSEV KAWM NTAWV yuav RAUG KAW 
Hnub tim:  



Hnub tim 16 lub Plaub hlis 2009, 6:00 – 7:30 p.m.
Qhov Chaw:  



Lub tsev kawm ntawv Alice Birney Elementary
Tus Thawj Tswj Kev Sib Tham: 
Philip Moore, Lwm Thawj Tswj Koog Tsev Kawm Ntawv
Lwm Cov Tuaj Koom Kev Sib Tham:
Cov Tswj Kev Kawm hauv SCUSD: Roy Grimes, 

Diana Rodriguez, Ellyn 
Bell, Gustavo Arroyo


SCTA:  Linda Tuttle
Lus Nug: 

· Koj puas paub tias muaj neeg phem coob npaum li cas nyob rau ntawm thaj tsam no, thiab yuav siv sij hawm ntev npaum li cas thiaj yuav tshem cov menyuam no mus kom tag rau tom Cabrillo?
Peb paub tias kev nyab xeeb thiab kev thauj menyuam mus losyog qhov ua ntej tshaj plaws yog tias lub tsev kawm ntawv no yeej yuav raug muab kaw tiag. Peb yuav saib cov teeb meem no kom tseeb. 

· Koj yuav ua li cas rau Birney yog yuav raug muab kaw tiag?
Peb yuav nrog zej zog sib tham saib yuav muab lub tsev siv ua dab tsi. Peb yuav siv lub chaw no los ua chaw pab zej zog thiab lawv tsev neeg. Yog tias sawv daws pom zoo li tej tau hais lawd, peb yuav nrog chav tuam tsev saib xyuas tej chaw ua si thiab lwm lub koom haum kom muaj cov kev pab pej xeem nyob rau hauv nov. Tej zaum yuav muaj cov tsev kho mob lossis lwm yam kev pab cuam nyob rau hauv no. Lub tsev kawm ntawv no yuav tsis raug puas tsuaj mus. Peb yuav nrog zej zog sib tham saib yam twg yog yam zoo tshaj.  
· Yog muaj menyuam tuaj kawm hauv Birney no coob tuaj nev, ho yuav ua li cas, zooli twb coob tuaj lawm sub?
Tau ob peb xyoos los no cov tuaj kawm ntawv nyob hauv Birney no tau hloov mus lawm ntau, tiam sis koog tsev kawm ntawv tseem pom tias cov tuaj kawm tseem tsawg heev.  
· Cov nyiaj “stimulas” ne dua qhov twg lawm?
Peb tsis tau txais ib qho nyiaj li thiab cov nyiaj ntawd yog yuav muab rau Title I, Cov kawm Tshwj Xeeb thiab pab rau lub tsev xwb. Peb xav tias cov nyiaj no yuav tuaj txog rau thaum lub Tsib Hlis yuav tag, kuv vam tias tej zaum yuav tuaj txog ntxov dua ntawd. Cov nyiaj no tej zaum yuav muab coj los luj siv nrog rau cov peev nyiaj hauv lub xeev.  
· Puas tau muaj tus mus tshuaj ntsuam xyuas cov kev tuaj kawm ntawv ntawm cov tsev kawm ntawv no? Zooli twb tsis muaj chav kawm txaus. Yog cov menyuam kawm ntawv coob dhau lawm, menyuam yuav kawm tsis tau ntawv zoo.
Peb muaj neeg tuaj kawm coob heev nyob rau tej lub tsev kawm ntawv ces peb tau muab lawv thauj mus kawm nyob rau lwm lub tsev kawm ntawv lawm los muaj thiab. Peb paub lawm tias muaj chaw kawm nyob hauv peb lub tsev kawm ntawv. Peb koog tsev kawm ntawv no tau hais tias kom tsuas pub ib tug Xibfwb qhia 20 tus menyuam “20:1” xwb no tabsis tej zaum yuav raug muab cov kawm qib K-3 nce mus ua 25 leeg menyuam rau ib tug xibfwb “25:1” hos cov nyob qib 4-6 yuav raug muab nce mus ua 33 leej rau ib tug xibfwb. Peb yuav tsis muab menyuam mus ntsaws kom puv nkaus li ntawm 35 losyog 40 leej rau ib chav.  Txhua koog tsev kawm ntawv thoob teb chaws puav leej ntsib cov teeb meem no. Peb to taub tus nuj nqis ntawm cov tsev kawm ntawv me. Peb tseem yuav ua kom muaj cov tsev kawm ntawv me lino mus ntxiv kom thoob plaws txhua koog tsev kawm ntawv hauv xeev California thiab hauv nroog Sacramento.
· Koj puas lees tau tias kuv tus menyuam yuav tau txais kev nyab xeeb thaum taug kev tuaj mus kawm ntawv thiab rovqab los tsev? Vim twb muaj teev meem ntau zaus nyob ze ntawm Cabrillo yav dhau los lawm.
Peb tseem tabtom saib xyuas cov tsheb no lawm, tiamsis lees tsis tau tam sim no.  

· Qhov kaw tsev kawm ntawv no yuav muaj nuj nqis li cas rau cov menyuam kawm ntawv hauv Bridney? Koj tuaj nov yog tuaj pab peb losyog tuaj hais txog qhov kom txuag tau nyiaj xwb?   
Kev nyab xeeb, chav kawn ntawv, kev coj ntawm lub tsev kawm ntawv, kev caij tsheb mus losyog cov teeb meem txhawj xeeb tshaj rau cov kev sib tham hmo no. Cov chav kawm yog 20:1 thiab 33:1. Peb yuav qhia peb cov xibfwb kom lawv tswj tau zoo tshaj plaws nyob hauv cov chav kawm lus Aaskiv. Yog cov thawj coj tawm suab muab Birney kaw lawm no ces peb mam tham saib yuav siv tsheb thauj cov menyuam li cas.

· Kuv txhawj xeeb txog cov menyuam uas kawm tiav ntawd, vim kuv ntseeg tias qhov uas ua kom cov chav kawm ntim coob tus tuaj ces lawv cov kev kawm haj yam phem ntxiv xwb. Cov tsev kawm ntawv me qhia tau ntawv zoo dua thiab tseemceeb tshaj nyiaj. SCUSD tau mus nrhiav nyiaj li cas lawm? Yuav tsum muaj lwm txoj kev zoo tshaj qhov uas muab cov tsev kawm ntawv no kaw. Koj yuav tsis muaj peevxwm muab peb cov lus no mus hais rau cov thawj coj.
Peb tau muab cov ua haujlwm nyob hauv hauvpaus tshem tawm txog $1.9 lab, thiab cov kev pab uas muaj nyob sab nraud txog $1.4 lab. Peb tsis pub them cov ua haujlwm tshaj sij hawm thiab tsis ntiav neeg ntxiv. Peb tseem niaj hnub nrhiav kev los txuag nyiaj ntxiv.
· Yog vim li cas nej thiaj xav muab peb lub tsev kawm ntawv kaw? (menyuam kawm ntawv nug li no)
Nws yog ib qho kev txiav txim siab nyuaj kawg nkaus li. 
· Yog vim li cas nej thiaj li xaiv lub tsev kawm ntawv Cabrillo no? (menyuam kawm ntawv nug li no) 
Nws yog ib lub uas nyob ze thiab muaj chaw dav ntim tau menyuam kawm ntawv coob.   

· Nej puas tau mus nrhiav nyiaj qhov twg li? 
Peb niaj hnub ua haujlwm nrhiav kom tau nyiaj coj los ua cov hauv paus nyiaj tsis yog kom tau phav xwb tiam sis kom tau lab lab los ntxiv. SCUSD  tau ua haujlwm nrog United Way nrhiav tau 10 lab lawm thiab tseem tab tom thov cov nyiaj “Stimulas” los pab ntxiv. Peb muab cov chav ua haujlwm hauv “Serna Center” ntiav yuav nyiaj thiab peb tau tsom xam kom tau nyiaj los ntxiv. Peb niaj hnub npaj txuag cov nyiaj no rau lwm xyoo.

· Lub tsev kawm ntawv no yog ib lub uas zoo heev thiab peb tsis xav pom cov menyuam kawm ntawv tshwj xeeb no tawg ua sab ua sua. Li cas los nej yeej yuav tsum muab losyog xav muab lub tsev kawm ntawv no kaw mus li lov? (menyuam kawm ntawv nug li no)
Peb tsis xav kaw ib lub tsev kawm ntawv hlo li, tiam sis peb tau los txiav txim siab nyuab heev txog nyiaj txiag. Yog peb zam tau kom tsis txhob kaw ces peb yeej ua lawm. Qhov kaw no yog kawg kev nkaus lawm xwb. Peb twb txiav tawm $100 lab lawm tiam sis tseem yuav txiav ntxiv thiab.
· Nej puas tau ua ntawv soj ntsuam qhia txog “tej uas yuav los raug” peb cov menyuam lub neej?
Peb twb paub txog tej uas yuav los ua rau cov menyuam no muaj kev ntxhov siab lawm. Yog txiav txij siab muab kaw lawm tiag, peb yuav tau ua kom qhov kev hloov no mus tau zoo npaum li zoo tau. Peb yuav ua haujlwm nrog zej zog kom cov menyuam no tau txais kev pab zoo. 
· Qhov kev tawm suab tagkis puas yog hom qhib rau zej tsoom sawv daws pom?
Yog, nws yog hom uas hu ib tug zuj zus los tawm suab.  
· Kuv yog ib tug niam txiv uas muaj ib tug menyuam kawm ntawv tshwj xeeb, es nej txawm tsis npaj ib yam dab tsi rau nws ua ntej li. Kuv tus tub twb muaj kev zoo siab heev rau nws chav tsev kawm ntawv no lawm nev. Lub tsev kawm ntawv no twb hloov kuv lub neej ntau kawg li lawm thiab nev. Yog vim li cas nej thiaj tsis ua kom muaj ntau chav kawm tshwj xeeb ntxiv rau hauv Birney no?
Peb tsis tau kaw Cov Chav Kawm Ntawv Tshwj Xeeb thiab peb tseem muaj kev kawm li qub tsis hloov, thiab tseem vam tias koj tus menyuam tseem yuav tau kawm ntawm nws tus xibfwb uas qhia nyob hauv nov thiab. 
Lus sib tham:
· Kuv cov menyuam yog ib co menyuam uas zoo heev, uatsaug rau lub tsev kawm ntawv no. Ua tsaug rau cov uas pab saib kuv tus menyuam uas kawm nyob hauv nov. Kuv tsis xav kom muab luv tsev kawm ntawv no kaw. Kuv ua tsaug rau tus Thawj Xibfwb thiab cov xibfwb hauv nov thiab kuv vam tias koj yuav coj kuv cov lus no mus hais rau cov Thawjcoj mloog tias tej no yeej yog kuv hais tawm hauv kuv siab dawb paug tuaj.
· Kuv yog ib tug xibfwb qhia ntawv thiab thov ua tsaug rau cov Thawj coj uas tuaj nov.
· Kuv muaj ib tug menyuam kawm ntawv nyob rau chav kawm tshwj xeeb, chav kawm no pab tau rau kuv tus metub kawm tau  ntau yam heev. Thov txhob muab tej no rho tawm ntawm nws mus.

· Txhua tus niam txiv yeej pom zoo tib yam li no. Yog nej tuaj kom peb pab, tej zaum peb yuav pab tau kom nom tswv pab nyiaj tuaj rau nej thiab. Thov tsis txhob kaw lub tsev kawm ntawv no.
· Thov cia kuv tus menyuam tau ntawv kawm nrog nws cov phooj ywg thiab.
· Peb cov menyuam tau txais qhov khoom plig uas tau kawm nrog txhua hom phooj ywg, txhua lub caij, nrog cov kawm tshwj xeeb thiab cov tsis kawm tshwj xeeb huv tib si.  
· Kuv tsis xav kom nej cia li muab kaw, tabsis coj cov menyuam tom Cabrillo tuaj nov. Peb muaj chaw ntawm nov ntau dua thiab lub tsev ua nov los kuj loj thiab ua tau zaub mov qab dua.

· Thov saib mus rau sab zoo, uas yog sab nrhiav nyiaj, thov txhob muab kaw. Muaj ntau yam tshwm sim. 

· Kuv muaj 2 tub menyuam kawm ntawv ntam no, kuv yuav hais taj lawv. Kuv muaj caij tuaj kawm nyob rau lub tsev kawm ntawv no thiab pom tias sawv daws puav leej kawm tau ntawv zoo. Thov nrhiav caij tuaj saib peb txoj kev kawm ntawv ua ke. 

· Kuv yog ib tug kawm tiav lawm thiab cov xibfwb tseem muaj lub siab dawb tib yam nkaus li qub. Kuv cov phoojywg uas kawm tiav tag lawd puavleej kawm tau ntawv zoo txhua tus.
· Yuav chim siab heev yog nej muab lub tsev kawm ntawv no kaw. (menyuam kawm ntawv hais)
· Kuv nyiam kuv tus xibfwb heev. (menyuam kawm ntawv hais) 
· Coj mus hais rau cov Thawj Coj tias lub tsev kawm ntaw no cov kev kawm API nce siab heev lawm thiab muaj chav qhia ntawv ntau dua Cabrillo. Nej tus Tuav Xam twb xav lawm tias yuav muab Cabrillo thiab Birney ua ke. Nej tsis tas yuav coj tagnrho 5 lub tsev kawm ntawv mus hais saum cov Thawj Coj kom muab kaw. Cov tuaj kawm ntawm lub tsev kawm ntawv no twb muaj coob heev lawm. Nej yuav muaj 685 tus menyuam kawm ntawv nyob hauv Cabrillo yog nej muab Birney kaw.  Cov neeg kawm ntawv yuav muaj tsawg tshaj plaws li lawm. Yuav tsum paub kom tseeb tias kaw ib lub tsev kawm ntawv tsuas tseg tau $300K xwb.  Nyob tom Oakland thiab SF lawv muaj cov tsev kawm ntawv me.

· Qhov nyuab yog muab ib co menyuam hloov mus kawm nyob rau lwm lub tsev kawm ntawv.  
· Kuv muaj ib tug menyuam tub 4 xyoos kaw tshwj xeeb thiab qhov uas zoo tshaj plaws mas yog tej uas nws kawm tau. Nws tsuas niaj hnub tham hais txog Alice Birney xwb. Qhov hloov no yuav nyuaj rau cov menyuam kawm ntawv tshwj xeeb no dua ntais.
· Kuv yog ib tug koom nrog lub Koom Haum South Land Park Neighborhood Association kuv pom tias qhov muab lub tsev kawm ntawv no kaw yog ib qho txiav txim siab phem tshaj plaws. Nej yuav tsum npaj tus qauv hloov no kom zoo tshaj plaws rau tej uas yuav muaj tshwm sim los tom ntej rau thaj chaw thiab cov menyuam no. Nrog rau lub koom haum no cov kev sib ntsib yav tom ntej no. 
· Thov txhob kaw lub tsev kawm ntawv no. (menyuam kawm ntawv hais)
· Thov txhob kaw lub tsev kawm ntawv no. Kuv muaj cov xibfwb zoo heev nyob hauv nov, thiab muaj kawm nkauj, muaj ua si (PE) kawm kev xeebtxawm, thiab ua vaj zaub tej zoo heev. Kuv kawm tau tias kom muaj kev hlub lwm tus los hauv nov los. (menyuam kawm ntawv hais)
· Kuv tus menyuam tau txais kev kawm zoo tshaj kuv vim muaj cov xibfwb hauv Birney. Kuv nyiam nyob ntawm lub zos no vim yog muaj lub tsev kawm ntawv no.   

· Kuv tus menyuam kawm nyob hauv cov kev kawm tshwj xeeb nov thiab tau txais kev kawm zoo heev los ntawm cov kev kawm uas muaj nyob hauv no. Thov txhob muab cov menyuam no sib cais. Kuv tus menyuam yuav tsis tau mus kawm tom Cabrillo nrog nws cov menyuam kawm ntawv uake ntawd tsis tau lawm. Thov cia lawv cov tsev neeg nyob uake.

· Kuv tus menyuam kawm ntawv tshwj xeeb nyob hauv nov thiab tam sim no nws mus kawm tau  4.0 nyob hauv West Campus. Lub tsev kawm ntawv no yog ib lub uas qhia tau ntawv zoo los lawm ntev thiab muaj peevxwm muab cov menyuam uas kawm ntawv tshwj xeeb tig tau rovqab los mus kawm nrog tau rau cov tsis kawm ntawv tshwj xeeb. Kuv vam tias nej yuav saib xyuas tej uas lawv xav tau.
· Alice Birney “rocks,” “ciali txaus siab” txhob muab kaw. (menyuam kawm ntawv hais)
· Peb lub tsev kawm ntawv yog ib lub uas zoo heev tsis tsim nyog yuav muab kaw thiab peb zoo li yog ib yig neeg lawm xwb yogli peb yeej yuav tsis tso tseg li. (menyuam kawm ntawv hais) 
· Nej yuav hais tias lub tsev kawm ntawv qhia tsis zoo tau licas? Lub tsev kawm ntawv no pab tau kuv cov menyuam, ib tug twb mus kawm college lawm hos ib tug tseem tab tom yuav tiav high school. Kuv xav kom kuv ob tug menyuam no tau kawm zoo tib yam nkaus. 
· Birney yog ib lub tsev kawm ntawv zoo, kuv los tom Bear Flag los. Kom xav txog peb thiab (menyuam kawm ntawv hais).

· Kuv tus xibfwb thiab thawj xibfwb muab txhua yam rau peb kom peb muaj neej zoo ua. Thov txhob muab kaw. (menyuam kawm ntawv hais) 
· Kuv txhawj cov menyuam yau uas taug kev ko taw mus kawm tom Cabrillo. (menyuam kawm ntawv hais)
· Kuv tus ntxhais kawm ntawv ntiav, los kawm nov tau 3 xyoos nws txawj tshaj dua li thaum kawm kawm ntawv ntiav lawm. Kuv txhawj txog cov menyuam haiv neeg tsawg nyob sab nram qab zog no, yog tseem muab tsev kawm ntawv kaw lawm thiab mas haj yam yuav tsis zoo rau lawv kawm tsis tau ntawv.  Peb yog lub tsev kawm ntawv uas tsis muaj haiv neeg tsawg ( cov haiv neeg tsawg hais). 

· Yav tag los kuv cov menyuam kawm nyob Bear Flag, nim no kawm nyob Birney ces ho yuav mus kawm rau lub peb. Thaj chaw no thiab cov xibfwb los zoo kawg li. Ob peb xyoos dhau los mas Cabrillo puv heev. 
· Kuv txhawj qhov yuav muab lub tsev kawm ntawv no kaw. Kuv tus menyuam tsis txawj Aaskiv txaus, nws tau kev pab ces nws thiaj txawj tuaj lawm. Hauv Birney no muaj coob tus menyuam zoo li nws. Yog nej kaw tsev kawm ntawv ces nej yuav poob nyiaj ntau heev vim tsis muaj neeg tuaj kawm ntawv.
· Cov kev kawm STAR hauv Alice Birney no muaj 85 tug menyuam kawm ntawv thiab 49 tus tseem tos. Tib neeg huaj vam coob zuj zus tuaj lawm. Birney muaj kev thaj yeeb zoo yogli txuag cia yuav muaj nuj nqis. 
· Kuj muaj cov kev kawm STAR nyob hauv Cabrillo tib yam nkaus.

· Peb twb kawm tau zoo tuaj lawm. Cabrillo nyob deb, cov mus ko taw yuav mus kawm tsis cuag ncua.

· Kuv txhawj qhov Cabrillo nyob deb ua rau kuv mus ko taw tsis tau.  Ntawm peb zos no kab ntsab heev  hos Cabrillo mas muaj neeg coob dhau. Peb txhawj peb cov menyuam kawm ntawv tshwj xeeb no heev.  

· Peb muaj cov xibfwb, cov ua haujlwm thiab thawj xibfwb uas zoo heev.
· Kuv cov menyuam kawm tsis tau ntawv vim yog cov menyuam kawm ntawv hauv lub koog tsev kawm ntawv no coob dhau. Ntawm no lawv twb kawm tau zoo lawm.  
· Cabrillo cov kawm tshwj xeeb mus kawm nrog lwm cov ua rau tsis zoo kawm ntawv. Cabrillo txoj kev muaj tsheb coob tsis nyab xeeb. Lub tsev kawm ntawv no yog ib thooj nyiaj kub, yuav tsum cia nws nyob.
· Birney cov kawm ntawv twb coob heev lawm tseem ntxiv cov kawm tshwj xeeb rau thiab. Cabrillo yuav ntim tsis tag sawv daws.

